
Aise

Joannes Jauregi
njel Lertxundiren az-
ken nobela hau hitz
bakarrean kabiarazi
beharko bagenu
—xaloegia bailitzateke hitz baka-
rrean laburtzensaiatzea—, nik
aise hitza aukeratuko nuke; aise,
ezen ez erraz. Errazkeriatik urrun
dago Horma, baina, hala ere, ira-
kurri ahala ezin saihestuzkoa da
aiseidatzia dagoelako sentipena.

- Atzeanidazketa ezinago landu
bat duen aisetasun bat dario no-
bela honi; are gehiago, kontuan
izanda Lertxundik erabaki ausar-
tak hartu dituela nobela osoan,
batik bat kontaerari dagokionez. ,
Ausardiak ausardia eta aldizkako
gorabeherak gorabehera, eleberri
landua dugu honako hau.

Narratzaile(ar)en banaketa
dugu erabaki ausart horietako
bat: izan ere, eztabaidagarria da
nobelan bi narratzaile dauden,
edobakarra, zeinak bi ahots har-
tzen dituen. Nolanahi ere, bi
ahots harilkatzen dira kontaki-
zunean: bat Fidel protagonistare-
na, amari zuzentzen zaiona, eta
‘Lertxundiren aurreko nobelako
Zuhori gogorarazten diguna
ezinbestean; bestea, hirugarren
pertsonan diharduen kamera.
Banaketa hori, eramangarria eta

‘Horma’

Idaziea: Anjel Lertxundi.
Argitaletxea: Erein.

tarteka oharkabekoa izanagatik
ere, primeran egokitzen zaio tra-
mari, zuhorrek etengabe ekar-
tzen baitu amaren pertsonaia na-
rraziora, guztia entzuten ariko
balitzbezala.

Trama bera xumea da oso
—ezen ez arrunta—, eta, batik bat
lehen zatian, ia desagertu arte
gandutzen zaigu, flashback,
gogoeta eta aipuen artean, zei-
nek liburu osoa zipriztintzen
baitute. Fidel itzultzailea dugu
nobelako protagonista eta narra-
tzaile, eta haurtzaroko oroitza-
pen eta galderei erantzuten saia-
tzen da narrazioan, bai eta
bikote bizitzari aurre egiten ere.
Hala, kontakizun osoan etenga-
beko hartu-emana dago iraga-
naren eta orainaren artean, oroi-
tzapenen eta eguneroko
bizitzaren artean; hain zuzen, bi
horien arteko zubi lanetan ari da
Fidel, horretan ere itzultzaile.
Hala, itzulpengintzak eta itzul-
pengintzari buruzko gogoetek
berebiziko garrantzia dute, baita
itzulpenaren eta sorkuntzaren
arteko tirabirek ere. Fidel tentsio
horren haragitze bilakatzen da
narrazioan zehar, eta hori, aldi
berean, Martarekin duen harre-
manaren metafora bihurtzen da.
Gogoetagai hutsez harago, ezin
ederragoa da ikustea izulpengin-

Literatuwra Nasan

tzari eta literatur sorkuntzari
buruzko gogoetak zeinen ongi
egokitzen zaizkion tramari eta,
oro har, istorio osoari.

Lehen zatian oroitzapen eta
gogoeten lanbroa nagusi den be-
zala, bigarrenean argumentua
gehiago gorpuzten da, Fidel eta
Martaren harremanaren gorabe-
herek pisua hartzen duten heine-
an. Beharbada horregatik, uste
dut hemen narrazioak sentimen-
talkeriara jotzen duela tarteka;
elementu batzuek trataera xaloe-
gia dutela iruditzen zait, eta, une
bakan horietan, narrazioak be-
hera egiten du. Nolanahi ere, no-
belak zilegi du hori, eta bekatu
handiagoei ere ederki eutsiko lie-
ke.

Hirugarren zatiak kontakizu-
nean utzitako ildo solteak josten
ditu, eta, hertsiki tramaren gerta-
kariei dagokienez behintzat, ape-
nas dagoen gertakizun aipagarri-
rik. Hala ere, Lertxundik nobela-
ren hari-mutur solteak josi ahala,
orain arteko lanbroa ezarian hor-
matzen zaigu, kasik oharkabean,
memoriaren gaiaren bueltan.
Gaiari bete-betean heldu bainoa-
go, fintasun handiz hurbiltzen
gatzaizkio, istorioak ordura arte
eman dizkigun hari-mutur guz-
tietan barrena. Sotilki, baina
ezinbestean. Eta, batez ere, aise.

Obsesioak

AioraSampedro
edro Salinas poetari
irakurria nion idazle-
ak beti gai beraren
inguruan idazten
duela lan berri bakoitza. Ez dakit
idazle guztien kasua ote den,
baina tankera horretako idazle-
rik balego, Agirre euren artean
. legoke. Joxean Agirrek berriki
.argitaratutako Goldsmithen
ikaslea lanak baditu aurreko
nobelekiko antzekotasunak, eta
horiek dira idazlerik interesga-
rrienak: artefakto literario
berriak saiatzen dituztenak eta,
aldi berean, elementu bereizga-
rriak lortzen dituztenak.
Liburuaren haria protagonis-
taren bakarrizketak bideratzen
du. Liburu osoan bere izenez
ezagutuko ez badugu ere, idazle
saiakera egiten ari den gizona

‘Goldsmithenikaslea’

Idazlea: Joxean Agirre:
Argitaletxea: Elkar.

dela dakigu: Internet bidez
Goldsmith bere idazle miretsiak
eskaintzen duen idazketa sor-
tzaileko ikastaro bat egiten ari
da, liburu bat idazteko asmoz.
Irakaslearen gomendioari
jarraiki, liburu hori idazteko
gaztetako gertakari bat hartuko
du aitzakiatzat, eta gertakaritik
eratorritako joan-etorriak eta
gaur egungo bizitzan eta emaz-
tearekin duen harremanean
sortutako arrastoak kontatuko
ditu.

Horrela, irakurlea adin ertai-
neko gizon heterosexual misogi-
no baten obsesioak deskubrituz
joango da. Pertsonaiak arazoen
aurrean duen ageriko jarrera
tremendista eta infantilistak,
noiz hantustekoak, noiz egozen-
trikoak, antzematen zaion pate-
tikotasunetik parodia huts iza-
teraino eramango du.

Nobela berez uler badaiteke
ere, James Joyceren Ulises-ekin
elkarrizketa etengabea ezartzen
du Agirrek. Elkarrizketa hori
pastixeraino iristen da, eta tan-
kera metaliterarioa hartzen dute
zenbait pasartek. Horri lotuta,
badirudi egileak ez duela ondo
neurtu literatura ikastaro
horren aitzakian zenbait gogoe-
ta literario txertatzen; dena
sartu nahi eta ezinaren artean,
iruditu zait ez dela erabat ondo
eraiki trama.

Intentzio anbiziotsua du Agi-
rrek nobela honekin, baina ez
du horregatik ludikotasuna alde
batera utzi. Emaitza obra josta-
laria da, eta irakurleari ahalegi-
na eskatzen dion irakurketa
batere erraza: eskertzekoa, kon-
tsumo bizkorreko produktuen
garaian, bigarren irakurraldi bat
eskatzen duten nobelak izatea.

IDATZ & MINTZ
Literatur atalen gorfa

‘Idatz & Mintz’ 63. zenbakia

Egilea: Askoren artean.
Argitaratzailea: Labayru Fundazioa.

iren Agur Meaberen Kari-

tatearen alabatxoakonta-
kizuna dakar Idatz & Mintz aldiz-
kariaren zenbaki berriak, baita
Juanra Madariagaren Bigarrenak
etadesolatioizenekoa ere. Horie-
kin batera, besteak beste, Pello
Zupiria, Iratxe Ormatza Imatz,
Amaia Jauregizar eta Eneko Uri-
zaren testuak jaso dituzte.

‘Sara’
Idazlea: Jabi Elortza.
Argitaletxea: Elkar.

kastetxe berean dabiltzan ha-

mabost urte inguruko gazteak
dira Sara, Jokin, Alaitz, Joseba eta
Maitane. Eta ikastetxetik kanpo
ere hainbat kontutan nahastuko
dira; barregarriak batzuk, baina
beldurgarriak beste batzuk. Jabi
Elortzaren lehen liburua da, eta
Elkarren gazte literaturako Tau-
padak bilduman plazaratu dute.

‘Haztamuka (Dol sol)’

Egilea: Luisa Etxeberria Azkune.
Argitaletxea: Denonartean.

ehen bakarkako poesia libu-

rua du Luisa Etxeberria Az-
kunek —lehenago Nusos Nuslan
kolektiboan parte hartu zuen—.

-Fenomeno klimatologikoak eta

barne sentimenduak nahasian
doaz poemetan, urtaroz urtaroko
bidaia bat proposatzeko. Euska-
raz eta katalanez daude jasota.



